
II progjet editoridl de Kappa-Vu “Fameis”, che al previdt la realizazion
di sis libruts scrits e ilustrats de brave Francesca Gregoricchio par contd i
diviers m0ts di jessi famee inte societdt contemporanie, al e stat fra chei
plui presedts dal Comitat Tecnic Sientific de ARLeF. Al € fOr di dubi che
i cambiaments socidi e culturdi di chescj agns — il mudat rGl de femine,
lis frasformazions intal cjamp dal lavér, I'inurbament, lis migrazions —a an
inflult in maniere fuarte ancje sul concet di famee. Lis situazions che si son
creadis cun sveltece e ancjetante spontaneitdt a son aromai tant svariadis
e cuasi impussibilis di codificd cui criteris fradiziondi. Ancje i educadors
e iinsegnants za dal nit e de scuele de infanzie a an di frontd ogni di la
sfide dal rapuart educafif cun fruts che a vegnin des situazions familirs
plui svariadis, risult@t ancje dal messedament di lenghis, etniis, culturis.
Cheste situazion e pues cred malstd e emargjinazion o un ricognossiment
seren de diversitat e/o de complessitat e fintfremai une ricjece culturdl.
La autore, contant lis storiis des sés “"Fameis” cui voi delicats dal plui
picul dai siei components, e sielc dal siglr la seconde opzion e e met al
centri ce che — ancje intun mont simpri plui comples — al € impuartant
pardabon, cence tigni cont dal ricognossiment istituziondl, cuant che o
fevelin di famee, o sedi sigurece, afiet, fiducie mutudl e serenitat. Al e
ancje une vore significatif che un progjet inovafif fant che chest al sedi
stat pensat e fat in lenghe furlane, zontant ancje I'audio, confermant
che cu la stesse sirive a esprimi intal mOt plui adat la contemporaneitat,
la societdt di cumo e lis sés componentis in trasformazion continue.

Lorenzo Fabbro
President de ARLeF — Agjenzie Regjondl pe Lenghe Furlane



é mari e fas I’avocat.
E a il studi in cjase
1a che si vistis simpri
cuntune gjachete.




a, cuant che no lavore
e dopre une tute cussi largje
che jo o pues platami dentri
propit come il pigul dal cangur.




Gno pari al fas il grafic.
Angcje lui al lavore in cjase,
ma cence gjachete.

Cuant che al met i siei déts
sui tascj dal computer,

il so studi si jemple

di pessuts di ducj i colors
cussl jo o pues nada

tant che intun acuari.




ué, une agne de mame
e je vignude a bevi il te.
Une femenone tant grande
che cuant che si € sentade
la cjadree e a fat ‘Jai, Jai”.
Agne e & cjalat i miei zenoi scussats
e e & dit “Ah, un mascgjat!”




gne” i ai dit jo, “ven fiir cun me
che ti mostri i cudui che a balin
te aghe di un seglot.”
Agne e § discocolats i voi disint:
“Cudui? Puaris no!
Mancul mal che o soi ca jo,
e cumo viodin di justa cheste frute.”




-Alore jo o soi lade tal curtil

e cun savalon e aghe

0 ai tirat su un biel seglot di malte,
propit come che o vevi viodut a fa
gno nono muredor

cuant che nus veve justat

il murut dal zardin.




o dopo, o soi tornade in cjase
strissinant il seglot plen.
“Agne” iai dit, “ti ai puartade la malte
cussi tu puedis justami
tant che il murut dal zardin.”




Agne e je sclopade a ridi,

e e & tacat a salta su la cjadree

fin che cheste no si € rote.

Nus a tocjat di clama ancje il papa
par meti in pits la agne

che no finive mai di sbacana.




0 0 soi Lugzie
e doman o soi invidade
in cjase de mé amie Madalene
che e fasiagns.
I puartarai in regal
un biel seglot de mé malte.




Nossude a Udin, Francesca Gregoricchio e a
lavorat te informazion e te publicitat a Milan,
I che e d metlt su ancje famee. Culi tal ‘81 e &
publicat il sac Liala e il romanzo rosa (Gammalibri).
Tornade in Fridl, e a publicét Lis storiis di Picul (Kappa
Vu) a cuatri mans cul pari Gianni e, cualchi an dopo,
la continuazion cun Picul e la Lune e Picul e I'aiaron
(Kappa Vu), tescj e dissens. E a ilustrat Lis storiis di Inge
e Bach (Kappa Vu), sediil prin che il secont libri scrits
di Luca De Clara. Cul Comun di Glemone e a publi-
cat lis cuatr storiis di Armeline. Aventuris cunfune
cjavelade specidl, tescj e ilustrazions. Tal 2014 e & vint
il premi "Glemone T, vuei e doman” cu la conte pai
frutins La vuere dai stupiduts. Tal 2015 e a voltat par
furlan siet storiutis dal libri Just so stories di Rudyard
Kipling, publicadis de Kappa Vu cul fest inglés in
bande e cul titul Contis cussi pai frutins. La racuelte di
contis curtis Ses e barete (Kappa Vu) e je invezit pai
grancj. Aliris s6s contis si puedin lei ancje su la riviste
“La Comugne” (Kappa Vu) e tal sit “Contecurte”.

Crodéso che une frute cui zenoi scussats parce che
i plas zuid no dome cu lis pipinis e sedi une frute di
just? Chest al € ce che e pense une agne grando-
none cuant che e va a cjatd Luzie, la frute che nus
conte la storie di une altre famee cun doi gjenitors
che a fasin un I'avocat e chel altri il grafic. Cuissa
cemdUt che e va indenant.

